
BIJLAGE B.

Ingens aetheriae decus et laus prima catervae,
Digna Dionaeo. cara columba, jugo;

I procul hinc, et seinde sonantibus aëra pennis,
Donec eris dominae limina nacta meae.

Est in vicina passerculus arbore. Si tu
Quo sit iter nescis, hoc duce carpe viam.

Ver habet in vultu (facile haec tibi signa notabis)
Incedit magno lux mea digna Jove.

Frigora quum captat, viridemque perambulat hortum,
Tune plausus alis plus semel ede tuis.

Sed postquam gyro descendis in aëre ducto,
Illius ambrosias ne fuge dura manus.

lila oculos collumque tuum admirabitur, et te
Admirans cunctis praeferet alitibus.

Ah! tua saepe suis adjunget rostra labellis,
Invideo sane commoda tanta tibi.

Te feret in lectum forsan, stratisque locabit.
Nunc utinam ipse tua possem ego sorte frui!

Omnia si spectes hic, quae spectare juvabit,
Et nequeo verbis significare meis;

Sub Dodonaea nolis oracula quercu
EfTari, lyrico nee comes esse seni.

Pro meritis tamen his dominum ne linque, sed ultro,
Parte putes aliqua te satiasse, redi.

His mea mox tecum sumes mandata tabellis,
Sic eris officio grata ministra tuo.

F. HESSELIUS.

BIJLAGE C.

17 April 1719.

